
[l pur alpin

Siu pass ei grevs e renta vid siu tratsch,
Ch’ ha el nutriu ed intschaliu siu bratsch.
El pass dils bos el plazz’il pei plaun plaun,
Passond en zuolc, la fliua enta maun.

Tenend il criec el fenda trav per trav,
Genond cun tgau sbassau, sco en la nav
De siu caplut el ura ils firaus.

El maun de Diu confid’el ses quitaus.

Dils buns babuns la sontga fei ha’l aunc
Mond videneu en zuolc semnond il graun.
El sa ch’il pur po cultivar igl ér,

Denton ch'in auter sto tgiemblar il stér.

L’ei sez palruns amiez siu liber prau,
Bein che survient dil tschespet carezau,
Loschs en modestiadad, gl’amitg de Diu,
La patria entscheiva en siu vitg.

Il pur pertgira sogn sulom patern,
Che fa flurir ventira sut siu tetg
E dat albiert agli bein ed endretg
Cur ch’ el cupid'in di pil sien etern.

Sur Carli Fry, Trun

